
పరమయోగివిలాసము.













గొలువఁ [1]గట్టుకవారు కొమరుదీపింప 

బలువిడి వడి బరాబరి సేయుచుండఁ

నెలమి భూనాథులు హిమధాముకళల 

జళిపించు మించువింజామర లిడఁగఁ 

బలు తెఱంగుల సార్వభౌములు చల్ల 

వలుపులు చల్లువీవనలు వీవంగ 

నిద్ధవైభవముల నిరుమేల పట్ట 

బద్ధు లూడిగములు పట్టి కొల్వంగ 

జలశేఖరాదు లాశ్చర్యంబు నొందఁ 

గులశేఖరుం డిట్లు కొలువున్నతఱిని 

శ్రీమదష్టాక్షర శ్రీరాజ్యసార్వ 

భౌములు నధిగతపరమార్థు లర్ధ 

కామానపేక్షులు గతదోషమతులు

ధీమంతులును గతదేవతాంతరులు 

జగదేకబంధువుల్ సత్వసంపన్ను 

లగణితకరుణాఢ్యు లమృతభాషణులు 

నపగతమదమాను లచ్యుతధ్యాను 

లపగతఖేదులు నగుభాగవతులు 

అతిమోదమున ద్రావిడాగమజాత 

చతురార్థముల ననుసంధించికొనుచుఁ






	↑ గట్టిక.

		 ఈ పేజీలో చివరి మార్పు 8 మే 2020న 11:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

